
I1-Qorti:-

1. Ratil-Mandat ta’ Inibizzjoni ipprezentat fit-30 ta’ Gunju 2021, li permezz tieghu r-
rikorrenti talab lill-Qorti sabiex, bil-ghan illi jigu kkawtelati d-drittijiet tieghu, il-
Qorti ghandha tordna I-hrug ta’ mandat ta’ inibizzjoni fil-konfront ta’ 1-intimati fejn
jigu inibiti milli:

Joperaw u/jew jiggestixxu I-Bar tas-socjeta’ intimata Centru Rikrejattiv
Guy Bocci Club Zurrieq u dan peress li l-istess mandat hu mehties biex
Jjitharsu d-drittijiet tar-rikorrent u dan peress li ghalkemm ir-rikorrent
ghandu favur tieghu ftehim bil-miktub tat-12 ta’ Ottubru 2020 bejnu u bejn
s-socjeta’ intimata Centru Rikrejattiv Guy Bocci Club Zurrieq dwar il-kiri
u l-gestjoni tal-istess Bar ghal-tliet snin u nofs b effett mill-1 ta’ Novembru

2020, kopja ta’ liema ftehim hi hawn annessa bhala Dok. ‘A’, u dan peress
li l-istess Bar kellu jibga’ jigi gestit mill-intimat Gaetano Falzon, li kien
ilu hafna snin jikri u jiggestixxi l-istess Bar, sat-30 ta’ Ottubru 2020, izda
fil-fatt ghadu jigi gestit mill-intimat Gaetano Falzon sallum, u dan
minkejja li b’ittri tal-konsulent legali tieghu lis-socjeta’ intimata Centru
Rikrejattiv Guy Bocci Club Zurrieq, wahda tat-28 ta’ Ottubru 2020 u [-
ohra tat-23 ta’ April 2021, ir-rikorrent fakkar lill-istess socjeta’ intimata
Centru Rikrejattiv Guy Bocci Club Zurrieq fid-drittijiet u fl-obbligi legali
li hu kellu versu lejha u fl-obbligi li din kellha versu ir-rikorrenti, li hu
ukoll membru regolari tal-istess socjeta’ intimata Centru Rikrejattiv Guy
Bocci Club Zurrieq, dwar il-kiri u gestjoni tal-istess Bar, kopji tal-liema
ittri huma hawn annessi bhala Dok. ‘B’ u Dok. ‘C’, fis-7 ta’ Gunju 2021,
minghajr ebda raguni valida fil-1igi, is-soc¢jeta’ intimata Centru Rikrejattiv
Guy Bocci Club Zurrieq regghet harget sejha ghall-offerti ghal-kiri u
gestjoni tal-istess Bar, liema sejha kellha tibga’ miftuha sat-28 ta’ Gunju
2021, u ghalkemm ir-rikorrent, minghajr ebda pregudizzju ghad-drittijiet
tieghu kollha dwar il-Kiri w il-gestjoni tal-istess Bar skont il-fiehim mieghu
bil-miktub Dok. ‘A’, fit-28 ta’ Gunju 2021 ghamel I-offerta tieghu flimkien
ma’ Nota li hu hemez flimkien ma’ din [-offerta bid-data tat-28 ta” Gunju
2021 u li fiha spejga li hu kien ged jaghmel dik [-offerta minghajr ebda
pregudizzju u/jew xi rinunzja da parti tieghu ghad-drittijiet kollha tieghu
naxxenti mill-ftehim Dok. ‘A°, kopja ta’ liema Nota hi hawn annessa bhala
Dok. ‘D’, b’dan li wara il-hin tal-gheluq tal-offerti fit-28 ta” Gunju 2021,
ir-rikorrent gie verbalment infurmat wara li ndaga li l-offerta tieghu ma
kinetx giet accettata u minflok kienet giet accettata [-offerta tal-intimat
Jason Grixti biex dan jikri u jiggestixxi l-istess Bar ghall-tliet snin b effett
mill-1 ta’ Lulju 2021, u dan kollu bi pregudizzju irrimedjabbli ghad-
drittijiet kollha tar-rikorrent, b’'dan li kieku [-intimat Jason Grixti kellu
jidhol fil-kirja uljew fil-gestjoni tal-istess u/jew I-intimat Gaetano Falzon
Jjerga jidhol fil-kirja uljew fil-gestjoni tal-istess Bar wara t-30 ta’ Gunju
2021 ir-rikorrent isofri pregudizzju irrimedjabbli fit-tharis tad-drittijiet
tieghu stante li legalment il-kirja W il-gestjoni tal-istess Bar imissu lir-
rikorrent u mhux lis-socjeta’ intimata Centru Rikrejattiv Guy Bocci Club
Zurrieq uljew lill intimat Jason Grixti u/jew lill intimat Gaetano Falzon.

Bl-ispejjez kontra l-intimati.
2. Rat illi fit-30 ta’ Gunju 2020, il-Qorti lagghet il-Mandat ta’ Inibizzjoni
provizzorjament filwaqt illi ordnat in-notifika lill-intimati b’ghaxart ijiem ghar-

risposta w appuntat il-Mandat ghat-trattazzjoni finali ghat-8 ta’ Lulju 2021.

3. Rat illi fil-5 ta’ Lulju 2021 giet ipprezentata r-risposta ta’ Jason Grixti u Gaetano
Falzon li laqghu ghal dak mitlub billi gajjmu s-segwenti difizi:

It-Talba ghall-Airug tal-Mandat ta’ Inibizzjoni ghandha tigi miciuda.

1. L-esponenti jopponu ruzhom ghat-talba tar-rikorrent ghall-Arug tal-
Mandat ta’ Inibizzjoni biex [-intimati jinzammu milli joperaw jew
jiggestixxu |-Bar tas-socjeta’ intimata Centru Rikrejattiv Guy Bocéi Club
Zurrieq.

Fatti

2. L-esponenti jirrilevaw mill-ewwel, li ghalkemm ir-rikorrent jgaid li
kien ged jezebixxi erba’ dokumenti flimkien mar-rikors tieghu, I-esponenti
ma gew notifikati b’ebda dokumenti, izda biss bir-rikors innifsu.

3. L-esponenti Gaetano Falzon kien ilu snin jikri u jmexxi I-bar tal-
intimati Centru Rikrejattiv Guy Bocci Club Zurrieq. ll-kirja tieghiu kellha
tiskadi " Ottubru tas-sena 2020 wara sejha ghall-offerti grall-kiri mill-
gdid. Li gara kien li fit-tmexxija tas-sejha ghall-offerti kien sar zball li
minzabba fih kienet ser tingzata kirja ghall-perjodu ta’ tlett snin u nofs bi
ksur tal-istatut tal-Club i jipprevedi kirjiet sa massimu ta’ tlett snin;
inoltre din il-kirja, miniabba zball ta’ kalkolu, ma kenitx [-ahjar offerta.
Dak inhar l-azjar offerta regolari kienet dik tal-esponent Jason Grixti.

4. Minhabba dawn I-irregolaritajiet, il-process kollu kellu jigi mzassar u
terga’ tohrog sejha ghall-offerti gdida. Intant l-esponent Gaetano Falzon
kien baqa’ jmexxi [-bar sakemm jingrazel kerrej gdid.

5. Wara li ghalqet is-sejhia ghall-offerti gdida, irrizulta li 1-afjar offerta
kienet dik ta’ [-esponent Jason Grixti, u dak inhar stess gie ffirmat il-
kuntratt ta’ kiri. L-esponent Jason Grixti mill-ewwel wasal fi ftehim ma I-
esponent Gaetano Falzon u xtara l-equipment kollu tal-bar u I-istock. Fit-
30 ta’ Gunju 2021 l-esponent Grixti ircieva ¢-cwievet u za pussess tal-bar,
filwaqt li I-esponent Gaetano Falzon inqala’ ghal kollox mill-gestjoni tal-
istess bar. Dan kien gabel huma gew notifikati bil-mandat prezenti.

Konsiderazzjonijiet

6. L-esponent Jason Grixti kien iffirma |-kuntratt ta’ kiri tal-bar appena
gie determinat li huwa kien ghamel l-azjar offerta u 7a pussess u t-
tmexxija tal-bar fit-30 ta” Gunju 2021, |-ghada tal-festa ta’ I-lmnarja. Dan
kollu sesiii qabel gie notifikat bil-mandat ta’ inibizzjoni fug imsemmi. Dan
ifisser li dak li kien giegried jintalab li jigi inibit milli jsir, filfatt sakemm
hareg u gie notifikat il-mandat ta’ inibizzjoni kien diga’ sehih kollu.

7. Konsegwentement |-esponenti ma setgfux jigu aktar inibiti milli
jaghmlu dak li diga’ kien sar.

Rekwiziti tal-Mandat ta’ Inibizzjoni.

8. Skond I-Artikolu 873(1) tal-Kodici ta’ Organizzazzjoni u Procedura
Civili, il-mandat ta’ inibizzjoni huwa intiz biex il-Qorti zzomm persuna
milli tagiimel xi haga li tista’ tkun ta’ pregudizzju ghal min jitlob il-zrug
tieghu. Oltre dan, mandat ta’ inibizzjoni jinhareg biss fejn il-Qorti tkun
sodisfatta li jirrikorru s-segwenti rekwiziti:

(a)il-mandat huwa me#tieg biex jitharsu l-jeddijiet ta’ min jitlob il-hrug
tieghu;

(b) il-persuna li titlob il-zrug tal-mandat turi li prima facie giiandha dawk
il-jeddijiet kontra I-intimat. (Art. 873(2), Kap. 12).

9. Kif gie spjegat kemm-il darba minn din il-Qorti, ‘bil-ligi, jentieg li r-
rikorrent juri zewg hwejjeg biex ikun jistzoqqlu jikseb il-zrug ta’ Mandat
bral dak. L-ewwel zaga li jrid juri hi I-mandat huwa me/tieg biex jitaarsu
I-jeddijiet pretizi mir-rikorrent. It-tieni #aga hi li r-rikorrent jidher li
ghandu, mad-daqga t'gzajn (prima facie) dawk il-jeddijiet. Minn kliem il-
ligi nfisha, iz-zewg elementi huma kumulattivi u mhux alternattivi. Jekk xi
wiesied minn dawn iz-zewg elementi ma jirrizultrax, il-Qorti ghandha
tichad it-talba ghall-Airug ta' mandat bral dak.’ (Charles Mugliett vs
Saviour Bonnici: PA, 21.5.2005).

10.1l-Airug ta’ mandat ta’ inibizzjoni mhuwiex awtomatiku, aktar u aktar
jekk I-iskop tal-mandat jidher li jkun li jaghimel pressjoni fug I-intimat biex
jaghmel jew jaccetta dak li mhux legalment obbligat li jagimel jew
jaccetta. Attitudni bzal din kemm-il darba giet censurata mill-Qrati. “Ii-
Mandati kawtelatorji ghiandhom skop preciz u jridu jintuzaw biex jigu
salvagwardjati I-interessi ta' min jitlob il-Arug tagihom, u mhux biex
jissikkaw il-pretiz debitur jew ghall-pika jew bi 7sieb malizzjuz iefior.”
(Josephine Sammut vs Emanuel Sammut et: PA, 3.7.2003).

11.Din il-Qorti tenfasizza [i “Il-Mandat ta' Inibizzjoni huwa mezz
procedurali eccezzjonali u mhux normali ... Il-Aarsien li I-ligi timmira
ghalih fit-talba tal-parti rikorrenti huwa dak li, minghajr il-Arug tal-
Mandat, il-jedd li jista' jkollu jitnesZza darba gral dejjem u b'mod
irrimedjabbli. ... It-tiftix li trid tagimel il-Qorti huwa dak jekk, bl-gAamil
li minnu giegried jibza' r-rikorrent, jistax jintilef darba gzal dejjem jedd li
I-istess rikorrent jidher li ghandu filwaqt li zareg it-talba gaall-zrug tal-
Mandat” (Charles Mugliett vs Saviour Bonnici: PA, 21.5.2005).

Ebda Jedd Prima Facie

12.Kif diga’ gie spjegat supra l-esponenti ma gewx notifikati bid-
dokumenti i jissemmew fir-rikors promotur u sa llum ma jistgzux
Jikkummentaw b’mod dettaljat dwarhom. B’danakollu jigi osservat li
ghalkemm huwa veru li " Ottubru tas-sena 2020 kienet diga’ saret sejha
ghall-offerti ghall-kiri u t-tmexxija tal-bar, irrizulta mill-ewwel li I-process

ta’ dik is-sejha kien vizzjat billi bi zball il-kirja saret gfal perjodu li ma
kienx permess bl-istatut tal-Club. L-offerta ta’ Tonio D’Amato ma kinitx
langas l-anjar offerta, billi I-azjar offerta kienet saret mill-esponent Jason
Grixti.

13.Minfiabba f’hekk, wara li saru I-verifiki, il-process thassar. Tant hu
hekk li I-esponent Gaetano Falzon intalab jibga’ jiggestixxi I-bar sakemm
tinkareg sejhia ghall-offerti gdida. Dan kollu r-rikorrent kien jafu tant li,
ghalkemm pretenda li kellu jidzol fil-gestjoni tal-bar fOttubru 2020, sa
tmien xhur wara baga’ ma ha ebda passi bil-Qorti u minkejja r-rizerva li
jeghid li ghamel, ippartecipa mill-gdid fis-sejha ghall-offerti I-gdida. Huwa
kien ged jittama li |-kirja terga’ tinghata lilu, izda ghat-tieni darba huwa
ma kellux I-arjar offerta u din kienet tal-esponent Jason Grixti, li kif diga’
spjegat, iffirma l|-kuntratt ta’ kiri u dahal fit-tmexxija tal-bar
immedjatament u gabel inkareg dan il-mandat ta’ inibizzjoni.

14. Fid-dawl ta’ dan kollu, huwa ovvju li r-rikorrent prima facie ma
ghandu ebda jedd fuq xiex jibbaza I-pretensjoni tiegiu. Kieku verament
kellu xi jedd kien jieau passi bil-Qorti tmien xhur ilu u mhux issa meta I-
kirja valida ingratat lill-esponent Jason Grixti.

Konsegwentement ukoll angas ma ghandu jedd prima facie biex jottjeni
dan il-mandat kif mitlub minnu.

Ebda pregudizzju ghar-Rikorrenti.

15.F kull kaz ir-rikorrent ma jista’ jbati ebda pregudizzji bil-fatt li I-
mandat ma jinzarigx. Billi jzomm lill-Club u lill-esponent Jason Grixti
milli jmexxu I-bar tal-Club, ir-rikorrent mhu ser jieiu ebda gwadann.
Ghall-kuntrarju, biz-zamma tal-bar magf#iluq ibati kulzadd. 1l1-Club ma
jdaznalx il-zlas tal-kirja, l-esponent Jason Grixti ma jkunx jista’ jahdem
u jopera l-bar b’telf finanzjarju evidenti. Jekk xejn, ir-rikorrent, jekk
verament jippretendi li jagiimel proceduri biex jiesu t-tmexxija tal-bar,
ghandu kull interess li I-bar jibga’ avvjat u miftuh ghax-xoghol u mhux
jithalla jitlef il-patrunagg tal-klijenti, specjalment tal-klijenti regolari.

I1-Mandat mhuwiex mehtieg.

16.Fid-dawl ta’ dak li nghad supra huwa evidenti li I-mandat mhux
meAtieg biex jigi preservat xi jedd li r-rikorrenti jippretendi li ghandu.
F’kull kaz il-jedd li r-rikorrent jippretendi li ghandu huwa wiefed
monetarju. Bil-gestjoni tal-bar huwa qed ifittex li jaghimel qliegh.
Ghalhekk I-azzjoni tieghu tirrizolvi ruzha f'wahda ghall-Ailas tad-danni
jekk jinghata ragun fil-meritu. Kif diga ’ nghad, bl-egflug tal-bar huwa ma
hu ser jigwadanja xejn.

17.Fil-konfront tal-esponent Gaetano Falzon, il-mandat mitlub huwa ghral
kollox zejjed u bla valur. L-esponent Falzon diga’ spossessa ruau kemm
mill-kirja, kemm mit-tmexxija tal-bar u addirittura mill-attrezzi kollha tal-
istess. Ghalhekk ma hemm xejn x jinzamm milli jagzmel.

Konkluzjoni

18.Ghalhekk, fid-dawl tal-fatti kollha kif hawn fuq spjegati, ma tirrizultax
il-prova prima facie rikjesta mil-ligi ghall-Airug tal-mandat ta’ inibizzjoni.
Ghall-kuntrarju, jirrizulta almenu f'dan l-istadju tal-prima facie, li r-
rikorrent m’ghandu ebda jedd prima facie x jikkawtela.

19.Ghar-ragunijiet esposti, l-esponenti jitolbu bir-rispett li din il-Qorti
joghgobha tichad it-talba tar-rikorrent, bl-ispejjez kontra tieg#u.

4. Rat illi fis-7 ta’ Lulji 2021, s-So¢jeta’ Centru Rekreattiv Guy Bocéei Club Zurrieq
lagghet ghal dak mitlub billi qajjmet s-segwenti difizi:

1.  Introduzzjoni

1.1 Dan ir-rikors ghandu jigi michud ghaliex minn kwalunkwe
perspettiva legali li thares lejh ma jissodisfax ir-rekwiziti tal-ligi
ghall-hrug ta’ mandat ta’ din ix-Xorta.

1.2 Fl-ewwel lok, it-talba tar-rikorrent tirrigwarda fatt li huwa kompjut.
Fit-tieni lok, evidentement, u fuq stqarrija tar-rikorrent stess I-unika
rimedju li semmai jista’ jkun li ghandu huwa wiehed fid-danni. Fit-
tielet lok, u minghajr pregudizzju, ir-rikorrenti m’ghandu l-ebda
dritt prima facie.

2. II-Fatti fil-Qosor

2.1 L-intimata hija ghaqda li [-ghanijiet ewlenin taghha huma I-
ezekuzzjoni tal-loghba tal-bocci fiz-Zurrieq. Din I-ghagda hija
regolata skont statut (hawn anness u mmarkat Dokument “BC17) li
fih ukoll regolamenti ta’ kif ghandu jigi gestit bar li hemm biswit il-
pitch minn fejn jintlaghbu I-bocci.

2.2 ll-kwistjoni kollha hija dwar il-gestjoni ta’ dan il-bar li llum hija
Jfdata f"idejn I-intimat |-iehor Jason Grixti ghall-perjodu ta’ tlett snin
mill-1 ta’ Lulju 2021 sa l-ahhar ta’ Gunju 2024.

2.3 Dan wara li sar process ta’ sejha ta’ offerti u wara tali sejha, li
ghalget fit-28 ta’ Gunju 2021, Jason Grixti ntaghzel bhala I-

individwu biex jiggestixxi I-imsemmi bar. ll-komunikazzjoni ta” dan
lil Jason saret dakinhar stess tat-28 ta” Gunju 2021.

2.4 Ir-rikorrent kien ukoll wiehed mill-offerenti, pero l-offerta tieghu ma
ntaghzlitx.

2.5 Qabel dan il-process ta’ sejha ghall-offerti, il-bar kien ilu maghlug
sa minn bejn wiehed u iehor Ottubru 2020 (minhabba fil-COVID
19).

2.6 Kien biss issa f’Lulju 2021 li I-bar seta’ jerga’ jiftah.

2.7 Qabel l-eghlug tal-bar kien hemm sejha ghall-offerti ohra li fiha
wkoll kien ippartecipa r-rikorrent.

2.8 Din is-sejha kienet ghalget fit-12 ta’ Ottubru 2020 pero’ ftit granet
wara din is-sejfia, kull min kien offira, inkluz ir-rikorrent kien gie
nfurmat permezz ta’ ittra datata 22 ta’ Ottubru 2020 Ii [-offerta
kienet giet ikkancellata. Kull min kien offra, inkluz ir-rikorrent, kien
Sie rifuz it-tletin ewro li kien hallas ma l-offerta. Kopja ta’ din [-ittra
li nghatat lir-rikorrent flimkien mar-rifuzjoni tal-flus, hija hawn
annessa u mmarkata Dokument “BC 2”. F’dan il-perjodu u ghal
xhur twal wara, il-bar baga’ mhux miftuh.

2.9 Fit-28 ta’ Ottubru 2020, Il-avukat tar-rikorrent kien kiteb lill-
intimata u din l-ittra giet mwiegba fil-11 ta’ Novembru 2020 (kopja
annessa bhala Dokument “BC3”).

2.10 Il-ftehim li jissemma fl-ittra ta’ I-avukat Mifsud tat-28 ta’ Ottubru
2020 mhu ftehim xejn izda biss firma fuq ir-regolamenti tal-bar kif
Jjidher minn dokument “A” anness mar-rikors promotur. Dwar dan
pero, iktar ‘il quddiem.

2.11 L-istess risposta nghatat lill-avukat tar-rikorrent skond ittra
dokument “BC 4" datata 30 ta’ April 2021.

2.12 Kif inghad meta deher li I-attivita fil-bar setghet terga’ tibda,
nharget sejha ghal offerti ohra u din ghalget fit-28 ta’ Gunju 2021.
Fil-perjodu li fih din is-sejiia kienet miftuha, ir-rikorrent
issottometta offerta ohra u f’dan il-kaz din Il-offerta saret minghajr
ebda pregudizzju ‘ghall-hlas ta’ danni attwali u / jew morali diga

sofferti...”

2.13 Kif inghad, ir-rizultat ta’ din is-sejha ghall-offerti kien li Jason
Grixti, I-intimat |-iefior, jintaghzel biex jikri u jiggestixxi [-imsemmi
bar.

3.  Fatt Kompjut

3.1 Fid-data meta l-intimata giet notifikata b’dan il-mandat, jirrizulta
illi Jason Grixti kien diga ntaghzel biex jiggestixxi [-bar ghat-tlett
snin li jmiss. Dan ifisser li dak li gieghed jitlob ir-rikorrent u ¢ioe’ li
I-intimati jigu mwaqqfa milli joperaw jew jiggestixxu [-imsemmi bar,
dan diga sar. Fi kwalunkwe kaz, u ghal finijiet ta’ precizjoni, -
intimata ma toperax jew tiggestixxi hi, izda skond l-eZitu tas-sejhiet
li taghmel, jopera Il-bar terz, fdan il-kaz I[-intimat |-iefior Jason
Grixti.

4.  Rimedju biss fid-danni

4.1 F’digriet moghti mill-Qorti tal-Kummerc¢ fuq talba ghall-hrug ta’
mandat ta’ inibizzjoni, dik il-Qorti qalet:

“il-frazi ‘tkun ta’ hsara’ (fl-artikolu 873(1) tal-Kap. 12) ghandha
tinghata interpretazzjoni li dak li ged jipprova jigi inibit, jekk ma
Jigix inibit, jista’ jkun ta’ pregudizzju fis-sens, li mhux biss jikkawza
hsara pero li jikkawza hsara li m "hemmx alternattiva ghalih almenu
fil-mori tal-kawza jew li I-alternattiva hija sproporzjonata.”

4.2 |d-digrieti jghallmu illi t-tieni rekwizit taht 1-Art. 873(2) tal-kap. 12
tal-Ligijiet ta’ Malta huwa proprju illi [-mandat irid ikun ‘mehtieg’
jew kif indikat fit-test Ingliz ‘necessary’. Jghallmu in oltre illi I-
“mandat (ta’ inibizzjoni) ... huwa mezz eccezzjonali u mhux normali
ta’ provediment legali. 1-harsien li timmira ghalih fit-talba tal-parti
rikorrenti huwa dak li, minghajr il-hrug tal-mandat, il-jedd li jista’
Jjkollu jitnehha darba ghal dejjem u b’mod irrimedjabbli.”

4.3 L-esponenti tissottometti li r-rimedju mitlub mir-rikorrent mhux, kif
rikjest mil-ligi, necessarju sabiex dak id-dritt jigi mhares jew, fil-
verzjoni bl-Ingliz tal-Kap. 12, ‘preserved’.

4.4  Wiehed jistagsi x’inhi [-hsara [i fir-realta’ jilmenta minnha r-
rikorrent. Fuq stqarrija tieghu stess meta hu ssottometta t-tieni
offerta tieghu, [-hsara hija biss — semmai — wakda finanzjarja
konsistenti f’danni, skond hu, attwali u / jew morali li sofra jew jista’
jsofri.

4.5 Kif diversi drabi ritenut mill-Qrati taghna: “il-pregudizzju ma jridx

ikun wiehed ta’ natura finanzjarja ghax bhala tali dan hu
rimedjabbli purche jkun hemm l-assi ghalih.”

4.6 F’dan il-kaz fuq stqarrija tar-rikorrent stess, il-pregudizzju semmai
huwa wiehed purament u esklussivament finanzjarju. Ir-rikorrent
Jilmenta li ma nghatax il-gestjoni tal-bar skond kif, skont hu, haqqu.
Pero’ dan jista’ jsarraf biss f’telf finanzjarju, jekk xejn. Kif wara
kollox jghid hu stess. 1l-QOrati taghna huma carissimi fuq dan il-punt
u jehallmu illi: “... huwa wkoll mizmum [i [-hrug ta’ mandat ta’
inibizzjoni ma jinghatax generalment fejn il-pretensjoni ta’ min
Jjitolbu thun wahda li tirreferi ghall-kumpens kwantifikabbli u I-%/as
ta’ danni meta dan jista’ jithares b rimedju procedurali kawtelatorju
iehor skont il-ligi. Tqis li, f'dan il-kaz, ir-rikorrenti ghandhom
rimedji procedurali ohrajn inqas eccezzjonali moghtijin lilhom mil-
ligi li bihom il-jeddijiet taghhom jistghu jitharsu fil-konfront ta’ xi
ghemil rejali jew misthajjel ta’ l-intimati.”

4.7 Ghaldagstant, stante li f’dan il-kaz il-hsara li jilmenta minnha r-
rikorrent hija biss ta’ natura finanzjarja u dan kif mistqarr minnu
stess u stante wkoll li ma hemm ebda allegazzjoni li xi wiehed mill-
intimati ma jaghmilx tajjeb ghal din il-hsara, jsegwi i m " hemmx il-
pregudizzju mehtieg li tezigi [-ligi sabiex jinhareg dan il-mandat.

4.8 Jekk tassew jista’ li ghandu xi dritt ir-rikorrent, dan ma jistax ikun
hlief li jirreklama d-danni, kif wara kollox ged jitlob hu stess. Huwa
car li I-process ta’ I-ghazla issa sar u d-decizjoni ttiehdet favur
Jason Grixti (l-intimat l-iefior). Ta’ min jirrileva hawnhekk li
kwalunkwe offerta tista’ tigi rifjutata ghal kwalunkwe raguni.
Kwindi certament li r-rikorrent ma jistax jghid li I-bar ghandu xi
dritt li joperah hu minflok is-Sur Grixti. L-offerta tieghu giet rifjutata
u dwar dan m’ghandu I-ebda rimedju ghaliex I-istatut huwa c¢ar dags
il-kristall dwar dan il-punt. Jekk ir-rimedju li gieghed jivvanta huwa
ghaliex — skont hu — hemm xi ftehim — dan langas ma jista’ jsarraf
[f’rimedju skont dan [-inibizzjoni. Fl-ewwel lok m’hemm [-ebda tali
ftehim, u fit-tieni lok, ir-rimedju li hu stess qieghed jinvoka huwa
wiehed fid-danni kif jirrizulta mill-bran fuq citat. Finalment, meta r-
rikorrent accetta l-kancellament u flusu lura hu rrinunzja ghal
kwalunkwe dritt ta’ kontestazzjoni dwar dik l-ewwel sejha. Jekk
tassew dehrlu li kellu xi dritt kellu jipprova jzomm din it-tieni sejha
milli ssir mhux jipprova jiehu cans, u issa li ma gietux zewg, jara kif
ser jfixkel l-operat meta dan issa huwa avvjat u operat minn
haddiehor.

4.9 Fuq din il-bazi biss, dan ir-rikors ghandu jigi mic¢hud.

5.  Ebda dritt prima facie

5.1 Ir-rikorrent m’ghandux il-jedd prima facie kif jezigi I-Art. 873 tal-
Kap. 12 tal-Ligijiet ta’ Malta.

5.2 W-gurisprudenza tghallem li [-mandati kawtelatorji huma odjuzi. II-
Qorti ta’ I-Appell f’Angelo Joseph Said v. Ronald Said tghid illi:

“il-mandati kawtelatorji, appuntu ghaliex isiru fi Zmien meta -
kreditu jew pretensjoni ghad ma jkunux gudizzjarjament accertati u
stabbiliti, huma odjuzi u d-disposizzjonijiet tal-/igi dwarhom
ghandhom jircievu interpretazzjoni rigoruza.”

5.3 ll-ligi stess tirrikonoxxi dan l-aspett ta’ tali mandati billi fil-kaz
partikolari tal-mandat ta’ inibizzjoni, twiddeb f[’terminologija
mqieghdha, insolitament, fin-negattiv, li mandat m ghandux
Jjinhareg jekk ma jkunx mehtieg (bl-Ingliz ‘necessary’) biex jigi
salvagwardjat dritt li jrid jirrizulta prima facie.

5.4 L-esponenti tissottometti li biex ir-rikorrenti tissodisfa lil din I-
Onorabbli Qorti li ghandha dritt prima facie, tali dritt irid, mad-
dagqa t’ghajn, jirrizulta car: cioe’ |-gudizzju immedjat, pero
rivedibbli, i hi mitluba taghmel il-Qorti, irid iwassalha ghall-
konkluzjoni li r-rikorrent ghandu d-dritt minnu vantat. Mhux [i jista’
Jkun li ghandu dak li I-Inglizi jsejhulu ‘an arguable case’ imma li
ghandu, mal-ewwel dagqa t'ghajn ragun.

5.5 Fikliem iehor, jekk il-punt hu dibattibbli, u hu difficli li wiehed jiehu
veduta minghajr studju iktar approfondit, allura I-ligi tidderiegi lill-
Qorti li ghandha tirrifjuta t-talba. Ir-ratio legis huwa car: hadd
m’ghandu jigi mwaqqaf milli jaghmel xi haga hlief fejn b’¢udizzju
Jirrizulta li m’ghandux dritt jaghmilha jew, b’mod kawtelatorju fejn
Jjidher c¢ar, ma l-ewwel daqqa t’ghajn li m’ghandux dak id-dritt.
Anzi, fil-kaz tal-mandat, irid jigu wkoll sodisfatt ir-rekwizit tan-
necessita, li kif inghad fir-raba’ paragrafu ta’ din ir-risposta, huwa
element evidentement mankanti.

5.6 Minn kliem il-ligi nnifisha, dawn iz-Zewg elementi huma kumulattivi
u mhux alternattivi. Jekk xi wiehed minn dawn ma jirrizultax, il-
Qorti ghandha tichad it-talba ghall-hrug ta’ mandat bhal dak. Siewi
wkoll li wiehed izomm quddiem ghajnejh li |-procedura hija wahda
mahsuba biex titqies talba bhal din huwa mixtieq li thun wahda
sommarja, billi m huwiex mistenni li jitressaq quddiem il-Qorti fi
stadju bhal dak kulma jmissu jitressaq quddiemha wagqt is-Smigh tal-
kawza dwar [-istess jedd.

5.7 Fil-kaz odjern, minghajr pregudizzju ghar-risposti kollha
precedenti, langas ma jirrizulta dan id-dritt prima facie.

5.8 Jidher li r-rikorrent jistriefi fug ‘il-fiehim’ datat 12 ta’ Ottubru 2020.

5.9 Dan id-dokument huwa biss rapprezentazzjoni tar-regolamenti tal-
bar kif tixzed l-intestatura stess tad-dokument. Id-dokument ghadu
jitkellem dwar l-offerta f’varji paragrafi fosthom: “Peress li [-offerti
Ser isiru ghal tlett snin, kull min hu nteressat, [-Offerta trid tkun
somma globali fuq tlett snin...” “Biex wiehed jiehu [-Bar irid ikun
ilu li hallas is-soci ghal tlett (3) darbiet wara xulxin™ u “Kull offerta
vantaggjuza tista’ tigi rrifjutata.” Di piu, id-dokument in kwistjoni
li jikkonsisti fil-kondizzjonijiet ta’ [-offerta langas ma biss jindika I-
kera li l1-operatur ghandu jhallas lill-esponenti — punt fundamentali
biex din il-kirja tal-bar thkun wahda valida. Dan id-dokument ma
Jistax jigi meqjus li huwa xi ftehim li permezz tieghu r-rikorrent
inghata xi drittijiet. Di piu l-istatut stess jezigi illi “Min jaccetta li
Jjiehu [-Bottegin/Bar ikun irid jiffirma ftehim u kundizzjonijiet i
jaghmillu [-Kunsill.” Dan il-ftehim baga’ ma giex iffirmat u kwindi
ma hemm l-ebda dritt prima facie li fuqu jista’ jistrieh ir-rikorrent.

5.10 Finalment, jibga’ wkoll il-fatt li s-sejhia li kienet ghamlet [-esponenti
lura f°Ottubru 2020, giet ikkancellata. Li dwar dan gie nfurmat ir-
rikorrent u nghata lura lilu I-ammont /i hu kien hallas bhala parti
mill-offerta. Ir-rikorrent ha flusu lura. Ir-rikorrent sahansitra
ppartecipa fit-tieni sejha li saret ricentement. Huwa minnu li din
ghamilha b’rizerva ghal kwalunkwe drittijiet tieghu pero huwa
fundamentali i jinghad li (i) ir-rizerva hija wahda purament
finanzjarja u kwindi ir-rimedju mitlub b’dan il-mandat ma jistax
jinghata u (ii) fi kwalunkwe kaz hu accetta lura flusu wara li giet
kancellata l-ewwel sejha. Huwa car li r-rikorrent ged jipprova
Jibbenefika kif jista’ fis-Sens illi li kieku ntaghzel hu, skont il-process
tat-tieni sejha, hu ma kienx ser jivvanta l-allegat ‘ftehim’. Issa li ma
ntaghzilx, il-‘ftehim’ li skont hu ntlahaq rega’ darb’ ohra f’daqqa
wahda sar rilevanti u skont hu jintitolah ghal din [-inibizzjoni. Li
kieku tassew kien jemmen li kien hemm xi ftehim ir-rikorrenti, hu
kien izomm il-process tat-tieni sejha milli jsir u mhux li jara dak kif
imur, imbghad jimxi minn hemm. Dan kollu juri kemm tassew ir-
rikorrent m’ghandux ragun lanqgas fug il-kwistjoni tad-dritt prima
facie.

6.  KonkluZjoni
6.1  Ghal dawn ir-ragunijiet kollha, hija [-umli fehma ta’ [-esponenti illi

t-talba ghall-hrug tal-mandat ta’ inibizzjoni ghandha tigi michuda
bl-ispejjez kontra r-rikorrent.

5. Ratilli fit-8 ta’ Lulju 2021, fuq talba tar-rikorrent, is-seduta giet differita ghall-15
ta’ Lulju 2021.

6. Semghet it-trattazzjoni ta’ 1-abbli difensuri tal-partijiet, moghtija fil-15 ta’ Lulju
2021, wara liema trattazzjoni ir-rikors gie differit ghall-digriet finali ghallum.

Konsiderazzjonjiet legali

7. Jirrizulta illi, a tenur ta’ 1-Artikolu 873(1) tal-Kap.12, l-iskop ta’ Mandat ta’
Inibizzjoni huwa dak illi jzomm persuna jew entita’ milli taghmel kwalunkwe haga
li tista’ tkun ta’ pregudizzju ghall-persuna li ged titlob il-mandat.

8. Jirrizulta ukoll illi, a tenur ta’ 1-Artikolu 873(2) tal-Kap. 12, il-Qorti m’ghandhiex
tohrog tali mandat jekk ma tkunx sodisfatta li dak il-mandat huwa mehtieg sabiex
jitharsu 1-jeddijiet tar-rikorrent, u li r-rikorrent prima facie jidher li ghandu dawk il-
jeddijiet.

9. 1I-Qorti hawnhekk taghmel referenza ghall-konsiderazzjonijiet maghmula minn
dina I-Qorti, diversament ppresjeduta, fil-Mandat ta’ Inibizzjoni Nru 1710/16 LM
fl-ismijiet “Mary Grace D’Amato vs Raymond Micallef et” deciz fis-16 ta’
Dicembru 2016, fejn, dwar I-elementi rikjest ghall-hrug ta’ Mandat ta’ Inibizzjoni,
ghamlet is-segwenti osservazzjonijiet eruditi:

11l jirrizultaw minn dan l-artikolu tliet presupposti ghall-hrug ta’ mandat

ta’ inibizzjoni:

(1) ikun sejjer isir xi att li jista’ jkun ta’ pregudizzju ta’ xi jedd tar-
rikorrenti: il-periklu jkun ghad-dritt fiz-Zmien mehtieg biex jinkiseb
pronunzjament fil-mertu, I-hekk imsejjah periculum in mora.

(2) iz-zamma tal-imsemmi att tkun mehtiega biex jigi mhares dan il-jedd:
tenut kont tal-fatt illi s-subinciz (2) huwa marbut mas-subinciz (1) tal-
Artikolu 873, il-Qorti trid tgis ukoll I-element tal-grad ta’ pregudizzju.
Rikonoxxut il-jedd prima facie tar-rikorrenti, I-grad ta’ pregudizzju rikjest
bhala bazi ta’ akkordar ta’ hrug ta’ mandat, hu pregudizzju “li ma jkunx
Jista’ jigi irrimedjat”. Irid jinghad ukoll jekk [-inkonvenjent jew in-nuqggas
lamentat jista’ jitnehha, imgar b’decizjoni wara li jigi mistharreg il-kaz [-
mertu, jigi nieqes dan [-element mehtieg ghall hrug tal-Mandat.

Apparti minn dan, hsara jew pregudizzju ma titqiesx bhala irrimedjabbli
meta si tratta ta’ telf pekunjarju cioé telf ta’ qligh jew flus. Di fatti, skont
I-insenjament moghti fid-digriet finali fl-ismijiet Francis Barbara et vs.
Carmelo Barbara et deciza fit-13 ta’ Mejju, 2014, per Onor. Imhallef
J.R.Micallef:

“Tqis illi huwa wkoll mizmum [i il-hrug ta’ Mandat ta’ Inibizzjoni
ma jinghatax fejn ilpretensjoni ta’ min jitolbu tkun wahda li tirreferi
ghal kumpens kwantifikabbli u hlas ta’ danni meta dan jista’ jithares
b’rimedju procedurali kawtelatorju iehor skont il-ligi”.

(3) ikun jidher prima facie li r-rikorrent ghandu dak il-jedd: il-ligi thares
il-jedd prima facie bhala rekwizit mehtieg ghall-hrug tal-Mandat. Irid
ghalhekk, ikun jedd, anke jekk prima facie, biex jimmerita harsien. Mhux
bizzejjed li jkun semplici diffikulta, disagju jew thassib. Dwar il-prova tal-
jedd prima facie, I-Qorti tal-Appell, fis-sentenza taghha tal-14 ta’ Lulju,
1988 fil-kawza Sonia Grech pro et noe vs. Stephanie Manfié (Kollez. Vol.
LXXI1.11.295) irriteniet is-segwenti:

“... huwa rekwizit oggettiv u mhux soggettiv, ma jiddependix mill-
element diskrezzjonali tal-gudikant, jew il-jeddijiet jidhru prima
facie, mal-ewwel daqqa t’ghajn, jew ma jidhru xejn, ghall-finijiet
tal-firug tal-mandat.”

1lli jinghad ukoll illi I-fatt li tintlaga’ talba ghall-hrug tal-Mandat, ma
jfissirx li 1-jedd ikun ippruvat. Kif dagstant iehor ma jfissirx, illi ghax talba
ghall-hrug ta’ Mandat ma tintlaqax, allura I-jedd pretiz ma jeZistix. Mhux
il-kompitu tal-Qorti fl-atti tal-Mandat tara jekk il-jedd pretiz hux
suxxettibbli ghal success fl-azzjoni fil-mertu, izda biss jekk il-jedd pretiz
Jikkwalifikax bhala tali ghall-finijet oggettivi tal-ligi.

1lli kulma hu mehtieg, u fl-istess hin huwa bizzejjed, ghall-hrug ta’ mandat
ta’ inibizzjoni, li jkun hemm fumus boni iuris. Huwa logiku [i billi [-mandat
ta’ inibizzjoni huwa att kawtelatorju li jrid jinhareg qabel ma jigi accertat
min ghandu ragun, il-mandat jinhareg favur dak li “jidher” (fi kliem -
istess ligi) mal-ewwel dagqa t’ghajn li ghandu ragun. Igifieri b’mod
verosimili jew plawsibbli, fi kliem iehor b’mod li jitwemmen jew ikun
kredibbli. Dan min-naha l-wahda jeskludi pretenzjonijiet li huma frivoli
jew assurdi, jew sahansitra fejn hemm mera possibbilta u min-naha l-ohra
jeskludi I-atiega li [-pretenzjoni jkollha probbabilita kbira li tintlaga’.
Dan hu konformi mac-cirkostanza li procedura ta’ din ix-xorta hija intiza
sabiex tkun sommarja, billi mhuwiex mistenni li jitressaq quddiem il-Qorti
fi stadju bhal dan, kulma jmissu jitressaq quddiemha, wagqt is-smigh tal-
kawza dwar il-jedd. Dan billi fil-process dwar il-mertu, l-iskop hu li jigi
accertat x inhu d-dritt fil-kaz konkret, filwaqt li I-iskop tal-process ghall-
hrug ta’ mandat ta’ inibizzjoni ghandu biss il-funzjoni strumentali li
Jikkawtela pretenzjoni ta’ dritt, anke jekk din tista’ ma tkunx fondata,
sakemm ikun hemm pronunzjament gudizzjarju dwar jekk hix tabilhaqq
fondata fid-dritt jew le.

Mal-imsemmija tliet elementi esplicitament imsemmija mil-ligi, jistghu
Jjizdiedu ohrajn, bosta minnhom elaborati mill-gurisprudenza:

(4) -Mandat ta’ Inibizzjoni huwa meqjus bhala mezz procedurali ta’
natura ec¢¢ezzjonali. Ara Charles Mugliett vs. Saviour Bonnici mogfiti fil-
25 ta’ Jannar, 2005 per Imhallef Joseph R. Micallef :

“il-harsien li I-ligi gieghda timmira ghalih bi procediment bhal dak
tal-lum huwa li, minghajr il-hrug tal-Mandat, il-jedd li jista’ jkollu
r-rikorrent jitnehha darba ghal dejjem u b’mod irrimedjabbli. Dan
ma jfissirx li I-fatt li talba ghall-hrug ta’ Mandat ta’ Inibizzjoni
tintlaga’, ikun ifisser li I-jedd huwa ppruvat. Bhalma lanqas iffisser
li I-fatt li talba ghall-hrug ta’ Mandat bhal dak ma ntlagax ikun
ifisser li |-jedd pretiz ma jezistix. It-tiftix li trid taghmel il-Qorti
huwa dak jekk, bl-ghamil li minnu gieghed jibza’ r-rikorrent, jistax
Jjintilef darba ghal dejjem jedd li l-istess rikorrent jidher li ghandu
filwaqt li hareg it-talba ghall-hrug tal-Mandat.”

(5) “Ir-rabta ta’ Mandat ta’ Inibizzjoni m’ghandhiex tintuza bhala arma
ta’ theddid jew geghiel (arm twisting) lill-parti intimata li, jew taghmel
dak li tixtieq il-parti rikorrenti jew ma taghmel xejn. B’dan il-mod, il-
mandat ma jibgghax ghodda i thares il-jedd prima facie tal-parti
rikorrenti, imma ssir sarima li ZZomm lil parti intimata milli tgawdi I-
Jjeddijiet taghha. 1I-Qorti hi tal-fehma li gatt ma kienet ir-rieda tal-/igi /i I-
Mandat ta’ Inibizzjoni jinbidel f'arma bhal din.” Ara Avukat Dr John
Gauci vs. Direttur tal-Kuntratti, Prim” Awla, 18 ta’ Lulju, 2008.

(6) Ir-rekwiziti ghall-hrug tal-Mandat huma kumulattivi mhux alternattivi.
Ghalhekk jekk xi wiehed minnhom ma jirrizultax, il-Qorti ghandha tichad
it-talba ghall-hrug tal-Mandat.

Fatti
10. Jirrizulta, mill-provi prodotti, illi s-so¢jeta’ intimata hija Centru Rikreattiv illi I-
ghan taghha hija li tippromwovi I-loghba tal-bo¢¢i fuq il-facilita’ taghha u
torganizza varji attivitajiet ohra u, fost l-affarijiet illi ghandna, tamministra

Bottegin/Bar, li hija taghti b’offerti lill-terzi ghal perjodu ta’ bejn sena u tlett snin.

11. Jirrizulta illi fit-12 ta’ Ottubru 2020, wara li I-operatur li kien gieghed jiggestixxi |-
bar, ossija Gaetano Falzon gharraf li xtaq jiegaf, inharget sejha ghall-offerti, u ¢-
Centru Rekreattiv ghazel |-offerta illi kien ghamel ir-rikorrent ghall-bar, liema
offerta kienet izda ghall perjodu ta’ tlett snin u nofs.

12. Jirrizulta illi, bhala parti mill-kundizzjonijiet tal-offerta, min jintghazel irid
jiddeposita ammont ta’ €1,000 bhala depositu.

13.

14

15.

16.

17.

18.

19.

Jirrizulta illi fit-22 ta’ Ottubru 2020, ic-Centru Rikreattiv gharraf lir-rikorrent illi s-
sejha ghall-offerti kienet gieghda tigi kkancellata w it-tletin Euro (€30) illi huwa
baghat flimkien mal-offerta kienet ged tigi lilu rifuza.

Jirrizulta illi fit-28 ta’ Ottubru 2020, ir-rikorrent Kiteb li¢-Centru u gharrafhom illi

jistenna li mill-1 ta” Novembru 2020 jibda jopera minn gewwa tali Bar.

Jirrizulta illi fil-11 ta> Novembru 2020, ic-Centru Rikreattiv rega’ Kiteb lir-
rikorrent, tramite I-konsulent legali taghha, fejn gharrfitu, ghal darba ohra, illi s-
sejha tal-offerti kienet giet irtirata u ma kien gie ffirmat ebda ftehim.

Jirrizulta illi sussegwentement, £Gunju 2021, regghet harget sejha ghall-offerti,
fejn tefghu offerti kemm ir-rikorrent kif ukoll Jason Grixti, u fit-28 ta” Gunju 2021
ic-Centru Rekreattiv ghazel I-offerta ta’ Jason Grixti.

Jirrizulta, nelfrattemp, imma minhabba fir-restrizzjonijiet kkawzati mill-pandemija
Covid-19, il-bar kien ilu maghlug minn Ottubru 2020 u rega’ nfetah biss f’Lulju
2021.

Jirrizulta illi fit-30 ta> Gunju 2021, ir-rikorrenti pprezenta |-proéeduri odjerni
sabiex jinibixxi I-gestjoni tal-Bar peress illi, abbazi ta’ ftehim datat 12 ta’ Ottubru
2020, huwa jikkontendi illi I-gestjoni tal-Bar kellu jsir minnu.

Jirrizulta wkoll illi, fil-mori tal-proceduri odjerni, ipprezenta rikors fejn talab li I-
intimati jinsabu hatja ta’ disprezz peress illi fl-1 ta’ Lulju 2021 huma operaw il-
hanut minkejja I-ordni tal-Qorti.

Disprezz

20.

21.

22.

23.

Jirrizulta illi r-rikorrent jikkontendi illi, minkejja I-ordni tal-Qorti sabiex ma jopera
hadd mill-hanut, I-intimati xorta operaw il-hanut, u ghalhekk kienu hatja ta’
disprezz lejn I-Awtorita’ tal-Qorti.

Jirrizulta illi, ghal dan il-ghan, huwa pprezenta serje ta’ ritratti li juru illi I-post kien
miftuh.

Jirrizulta, madanakollu, illi minkejja li pprezenta sett ta’ disgha ritratti, ebda ritratt
ma ghandu referenza jew indikazzjoni ta’ meta attwalment ittiehdu, fatt li facilment
seta’ jigi riprodott fir-ritratti stess u li, minghajr tali indikazzjoni, din il-Qorti ma
hijiex f’posizzjoni tqis jekk attwalment tali ritratti ittiehdux fl-1 ta’ Lulju 2021, kif
jistgarr ir-rikorrent, jew f’data ohra.

In vista ta’ tqis nugqgas ta’ prova, il-Qorti ma tistax tqis ulterjorment ir-rikors ta’
disprezz intavolat mir-rikorrent.

Inibizzjoni

24,

25.

26.

217.

28.

Jirrizulta illi r-rikorrent jibbaza I-azzjoni odjerna tieghu fuq ftehim illi huwa jghid
illi lahaq ma¢-Centru Rikreattiv fit-12 ta’ Ottubru 2021, li huwa pprezenta permezz
ta’ nota wara li pprezenta I-Mandat ta’ Inibizzjoni.

[1-Qorti tibda billi tosserva illi d-dokument ipprezentat mir-rikorrent ma huwa xejn
aktar ghajr Regolamenti dwar l-operat tal-Bar u s-sejha ghall-offerti, liema
dokument jidher, madanakollu, illi huwa ffirmat minn rapprezentanti ta¢-Centru
Rikreattiv u r-rikorrent.

[1-Qorti tosserva wkoll illi tali dokument imkien ma juri illi hemm ftehim finali
milhuq bejn il-partijiet, tant illi I-istess ftehim ma jindika ebda ammont ta’ kera li
hija dovuta kif ukoll jimponi illi min jintghazel bhala barman irid jaghmel depositu
ta’ €1,000, liema depositu jidher illi qatt ma kien sar mir-rikorrent, kif del resto
ammess mill-istess rikorrenti fl-ittra tieghu tat-28 ta’ Ottubru 2020.

Jirrizulta wkoll illi, permezz ta’ zewg ittri, datati 22 ta’ Ottubru 2020 u 11 ta’
Novembru 2020, ir-rikorrenti gie mgharraf illi s-sejha tal-offerti kienet giet
ikkancellata.

Jirrizulta, finalment, illi meta nharget is-sejha £ Gunju 2021, ir-rikorrent rega’ tefa’
I-offerta tieghu, ghalkemm indika illi kien gieghed jirriserva d-drittijiet tieghu dwar
danni attwali u morali minnu sofferti.

Ikkunsidrat

29.

30.

31.

32.

Jirrizulta illi l-intimati, fir-risposti taghhom igajjmu zewg kwistjonijiet principali
in opposizzjoni ta’ dak mitlub: li r-rikorrent ma ghandu ebda dritt ‘prima facie’ u
illi r-rikorrent ma ghandu ebda pregudizzju irrimedjabbli.

Dwar I-eccezzjoni tal-prima facie, il-Qorti tosserva, kif gia rrilevat aktar il-fug, illi
I-azzjoni tar-rikorrent huwa bbazat fuq allegat ftehim illi sar fit-12 ta’ Ottubru 2020.
Madanakollu, dina I-Qorti ma ghandha ebda diffikulta’ illi tikkonkludi illi, fuq bazi
prima facie, tali dokument ma huwa ftehim xejn — huwa biss regolamenti tal-operat
tal-bar. 1l-ftehim ma ghandu ebda rabta ta’ hlas ta’ kirjiet fuq ir-rikorrent u ma
ghandu ebda obbligu fuq i¢-Centru Rikreattiv.

[1-Qorti tithem illi tali ftehim seta’ kien parti minn negozjati illi kien gieghed
jaghmel i¢-Centru Rikreattiv sabiex I-operat tal-bar jinghata lill-persuna ohra wara
illi Gaetano Falzon gharrafhom li ma riedx ikompli — madanakollu, tali dokument
ma jista’ gatt jitgies bhala ftehim vinkolanti fuq il-partijiet, peress illi jonqos wiehed
mill-elementi bazic¢i ta’ kuntratt, ossija dak tal-hlas.

I1-Qorti tosseva wkoll illi ¢-Centru Rikreattiv, ftit jiem wara, gharraf lir-rikorrenti
illi s-sejha ghall-offerti kienet giet ikkancellata u sussegwentement, wara illi ¢-
Centru hareg sejha ohra mill-gdid, ir-rikorrent rega’ tefa’ I-offerta tieghu, b’riserva

33.

34.

35.

ghad-danni minnu sofferti, indikazzjoni c¢ara illi r-rikorrent kien ben a korrent tal-
fatt illi gatt ma kien hemm ftehim precedentement.

Ghalhekk, ma jirrizultax illi r-rikorrenti ghandu xi dritt prima facie x’jipprotegi, U
ghalhekk ma jissussistix tali element ewlieni ghall-hrug tal-Mandat odjern.

Dwar pregudizzju irrimedjabbli, il-Qorti tosserva illi fl-intimazzjoni illi ghamel ir-
rikorrent lic-Centru Rikreattiv, huwa sahaq li sofra danni, liema danni, huwa ben
risapunt, ma huwiex kkunsidrat mill-Qrati nostrani bhala pregudizzju irrimedjabbli,
izda huwa dritt illi, jekk ihoss li huwa ghandu, huwa jista’ jipprocedi dwarhom
irrispettivament minn jekk tali Mandat jigix akkordat jew le.

Ghalhekk, jirrizulta car wkoll illi I-element ta’ pregudizzju irrimedjabbli huwa
nieges ukoll minn tal-procedimenti.

Decizjoni finali

[1-Qorti,

Wara illi rat l-atti pprezentati quddiemha u s-sottomissjonijiet ta’ 1-abbli difensuri tal-
partijiet, u wara illi ghamlet il-konsiderazzjonijiet fug premessi;

Tidde¢iedi t-talba maghmula fit-30 ta’ Gunju 2021 billi:

Tichad it-talba ghall-hrug tal-Mandat ta’ Inibizzjoni kif redatt, u ghalhekk;

Tirrevoka contrario imperio d-digriet taghha tat-30 ta’ Gunju 2021.

Spejjez tal-proceduri odjerni jkunu a kariku tar-rikorrenti.

Francesco Depasquale LL.D. LL.M. (iMLI)
Imhallef

Rita Sciberras
Deputat Registratur

